
Apèsi sou Pwogram eta 
a apwouve (dapre chapit 74 la) 

Plonbri 
Plonbye se bòs kalifye ki enstale ak repare sistèm tiyo 
ki transpòte dlo, vapè, lè ak lòt likid oswa gaz. 

Kisa etidyan yo aprann ak fè 
Plonbri se yon pati esansyèl nan konstrisyon batiman, renovasyon kay, izin idwolik ak pwodui chimik, elatriye. Pou 
prepare etidyan yo, pou travay nan metye espesyalize sa a, pwogram plonbri yo fòme etidyan yo pou analize 
itilite yon pwojè, idantifye materyèl apopriye yo, fè estimasyon pri ak reyalize enstalasyon ak reparasyon. 

Yo mete aksan sou estanda sou sekirite yo pandan tout pwogram nan, pandan etidyan yo vin gen konesans 
nan kòd sou plonbri ak gaz kabiran nan Massachusetts, pandan y ap aprann li ak analize plan (modèl), epi 
devlope yon konpreyansyon sou sistèm plonbri an, tankou rezèv dlo, drenaj ak vantilasyon. Depi nan yon 
atelye lekòl pou rive nan travay sou sipèvizyon lòt kote, etidyan yo fè pratik nan teknik nesesè pou enstale ak 
repare kèk tiyo. Nan menm lè a, etidyan yo aprann fè estimasyon pri avèk presizyon, e bay kliyan sèvis ki efikas. 
Pandan tan pwogram la, etidyan yo resevwa kredi pou vin yon plonbye lisansye, sa ki rakousi tan yo egzije pou 
aprantisaj plonbri a. 

Li obligatwa pou etidyan nan Pwogram plonbri yo pou yo ranpli menm gwo estanda akademik yo, tankou elèv 
parèy yo, ki nan lòt pwogram nan lekòl segondè yo (high school). Se Eta Massachusetts la ki etabli estanda sa 
yo. Teyori ak teknik plonbri yo ranfòse tou konsèp nan matematik, fizik ak chimi. 

Lisans ak sètifikasyon 
Pwogram yo prepare etidyan yo pou resevwa plizyè sètifika endistri a rekonèt, epi etidyan yo anjeneral ap 
gentan genyen yonn oswa plizyè nan sètifika sa yo, avan yo diplome nan lekòl segondè (high school). Egzanp : 

• Kredi pou Lisan plonbri nan Massachusetts 
• Sekirite nan travay kote li fè cho 
• Konstrisyon OSHA : 10-zè, 30-tè 

• Fòmasyon : Espas fèmen, platfòm, pousyè silis 
(silica), aparèy ak poud cho pou kole beton, 
kouran elektrik ki fè dife anlè, penti ki gen 
plon, enfòmasyon sou amyant, sekirite nechèl, 
pwoteksyon pou pa tonbe, platfòm travay ayeryen 

Opsyon apre lekòl segondè (High School) 
Pwogram eta a apwouve yo (dapre Chapit 74 la) bay fòmasyon presis yo egzije pou yon djòb nivo debitan, nan domèn sa a 
yo rechèche anpil. Men kèk opsyon, nan karyè ki posib, pou etidyan ki diplome nan pwogram plonbri yo. 

Diplòm lekòl segondè 
(Diplòm High School) 

• Apranti plonbye 
• Moun k ap fè chodron pou chofay 
• Apranti nan fikse tiyo, ekipman 

pou gaz, oswa vapè 
• Travayè nan fè antretyen 

Eksperyans avanse, 
fòmasyon oswa lisans 

• Plonbye nivo mwayen 
• Teknisyen nivo mwayen nan 

soude tiyo, ekipman pou 
gaz, oswa vapè 

Diplom nivo lisans 
(Bachelor's Degree) 

(4 tran inivèsite) 

• Enjenyè mekanik 
• Enjenyè nan plonbri 
• Plonbri nan High School 

Pwofesè 

Kesyon pou w poze yon pwogram w ap panse antre ladan l 
1. Ki eksperyans travay ou ofri etidyan yo - nan lekòl, oswa avèk yon anplwayè ? 
2. Ki pwochen etap ki kouran pou diplome nan pwogram sa a, epi ki sipò ou ba yo, 

pou yo atenn etap sa yo ? 

Aprann konnen ki diferans ki genyen ant pwogram eta a apwouve yo 
(dapre chapit 74) e pwogram nan lokalite a : 

http://www.doe.mass.edu/ccte/cvte/cte-families/state-vs-local.html

http://www.doe.mass.edu/ccte/cvte/cte-families/state-vs-local.html

